
Suppliment tal-Gazzetta tal-Gvern ta’ Malta, Nru. 17,617, 2 ta’ Lulju, 2004
Tagsima B

A.L. 350 ta’ 1-2004

ATT DWAR IL-KUMMISSARJI GHALL-GUSTIZZJA
(KAP.291)

Regolamenti ta’ 1-2004 dwar in-Notifika ta’ Avviz bil-Posta

BIS-SAHHA tas-setghat moghtija bl-artikolu 13 ta’ 1-Att dwar il-
Kummissarji ghall-Gustizzja, il-Vi¢i Prim Ministru u Ministru tal-
Gustizzja u l-Intern ghamel dawn ir-regolamenti li gejjin:

1. It-titolu ta’ dawn ir-regolamenti hu Regolamenti ta’ 1-2004 Titolu.
dwar in-Notifika ta’ Avviz bil-Posta” .

2. F’ dawn ir-regolamenti, sakemm ir-rabta tal-kliem ma tkunx Tifsir.
tehtieg xort” ohra -

“l-Att principali” tfisser I-Att principali dwar il-Kummissarji
ghall-Gustizzja, Kap. 291;

“reat skedat” tfisser reat imsemmi bhala reat skedat taht I-Att
principali;

“ufficjal awtorizzat” tfisser Ufficjal tal-Pulizija, u kull ufficjal
iehor, awtorita jew persuna li tkun responsabbli ghall-infurzar ta’
kull ligi bhal dik imsemmija fl-artikolu 14(2) ta’ 1-Att principali.

3. (1) L-avviz imsemmi fl-artikolu 14(2) ta’ I-Att principali Notifika ta® avviz.
ghandu jinghata bl-idejn lil min ikun suspettat 1i ghamel reat skedat fil-
wagqt li dik il-persuna tinkixef qeghda taghmel dak 1-att jew ommissjoni
li jaghti lok ghal suspett.

(2) Meta -

(a) ghal xi raguni minn dawk stipulati fil-paragrafu (3) ma
tkunx haga prattika li l-avviz jinghata lill-persuna kif hawn qabel
imsemmi jew li l-avviz jitwahhal skond ma hemm provdut fl-
artikolu 14(2) ta’ 1-Att principali; jew



B 6006

Prova bizzejjed
tan-notifika ta’ 1-
avviz.

Applikabilita ta’
disposizzjonijiet.

(b) 1il-persuna tinqabad geghda taghmel l-att jew I-
ommissjoni li taghti lok ghal suspett fuq xi filmat jew fotografija
migbuda permezz ta’ close circuit television,

l-ufficjal awtorizzat ghandu jizgura li fi Zzmien jumejn mill-gurnata meta
l-persuna tkun inqabdet geghda taghmel I-att jew 1-ommissjoni li taghti
lok ghal suspett, l-avviz ghandu jintbaghat bil-posta lil dik il-persuna.

(3) Ir-ragunijiet imsemmija fil-paragrafu (2) huma dawn li
gejjin:

(a) minhabba f’distanza, sewqan b’velocita eccessiva,
sewqan perikoluz jew ghal kull raguni serja ohra;

(b) meta fl-ezercizzju ta’ dmirijietu taht l-artikolu 14(2) ta’
1-Att principali l-ufficjal awtorizzat jigi mhedded, aggredit jew
insultat jew inkella jigi xort’ ohra konfrontat b’ imgieba ostili.

(4) L-avviz imsemmi fil-paragrafu (2) ta’ dan ir-regolament
ghandu, minbarra l-informazzjoni mehtiega bl-artikolu 14(2) ta’ I-Att
principali, jinkludi kull fatt 1i wassal lill-ufficjal awtorizzat biex johrog
l-avviz, kif ukoll ir-ragunijiet ghaliex 1-avviz ma jkunx gie notifikat fil-
waqt li I-persuna tkun instabet geghda taghmel l-att jew 1-ommissjoni li
Jjaghti lok ghal suspett.

4. Ghal kull ghan u fini tal-ligi tkun prova bizzejjed li I-avviz
ikun intbaghat bil-posta lill-persuna jekk l-uffi¢jal awtorizzat
jikkonferma bil-gurament li I-avviz ikun fil-fatt hekk gie impustat.

5. Id-disposizzjonijiet ta’ 1-artikolu 14 ta’ 1-Att principali
ghandhom mutatis mutandis ikunu japplikaw ghall-avviz 1i jintbaghat
bil-posta konformement mar-regolament 3(2) bhalma japplikaw ghall-
avviz moghti bl-idejn jew imwahhal skond ma hemm fl-artikolu 14 ta’
1-Att principali.





